
2026جولائی 02اوننگ گوجری  نيوز  بوليٹن  
************************ 

 يوه  آکاشوانی  جموں  ہے عبيدالرحمان تے  نصرت  تيں  خبر  سُنو۔ 
******************** 

HEADLINES 
۔  ليفٹينٹ  گورنر  منوج  سنہا  نے  اج  سکولی  تعليم  محکمہ  گا  صلاحيت  سازی   ١

پروگرام  مانہہ  شرکت  کی  تے  کہيو  کہ  اساتزه  غا  باصلاحيت  بنن  نال  طالب  علماں   
 غے  اندر  اعتماد  پيدا  وے۔ 

۔ليفٹينٹ  گورنر  منوج  سنہا  نے  ايچ ڈی  ايف  سی  پريورتن  موبائيل  طبعی  نگہداشت   ٢
ی  دس  غے  روانہ  کيو۔ وين  نانہہ  ہری  چنڈ  

کروڑ    76۔ وزير  اعلی  عمر  عبدالله  نے  ضلع  شوپياں  گو  دورو  لايو  تے  تقريباً ٣
 روپياں  غی  ماليت  آلا  بکه بکه  پروجيکٹاں  گو  افتتاح  کيو۔ 

مصنوعی  ذہانت  آلی  ايکس    275۔ جموں  کشمير  يو  ٹی  وزير  اعظم  فنڈ  غے  تحت۴
ميموگرافی  يونٹ  حاصل  کرے  غی۔  4ايم  آر  آئی  يونٹ  تے  9رے  مشين    

۔  محکمہ  موسميات  غی  طرفوں خراب موسم  رہن  غی پيشن  گوئی  تيں  بعد  ضلع   ۵
پونچه  غا  تمام  طبعی  اداراں  نانہہ  ہائی  الرٹ    ور  رکهيو  گيو  ہے  تے  طبعی  عملہ   

 غی  چٹهی  منسوخ  کردتی  گئی  ہيں۔ 
******************* 

LG  CBP 
ليفٹينٹ  گورنر  منوج   سنہا  نے  اج  بهارتيہ   ائيرٹل  فاونڈيشن  جموں  کشمير  رياستی   

کونسل  برائے  تعليم  تحقيق ۔و۔تربيت  تے  اسکولی  تعليم  محکمہ  غا  سانجہ  تال  ميل  نال  
منعقد  ايک  روزه  صلاحيت  سازی  پروگرام  مانہہ  شرکت  کی ۔اس  موقعہ  ور  بولتا  واں   
ايل  جی  موصوف  نے  کہيو  کہ  اس  قدم  غو  مقصد  اساتزه  نانہہ  مزيد  باصلاحيت    

بنانو  ہے  انُہاں  نے  مزيد  کہيو  کہ  اساتزه غا  باصلاحيت  ہون  نال  طالب  علماں  غے   
کول  مضبوط  ويں  گا   اندر  اعتماد  پيدا  وے ۔موصوف  نے  مزيد  کہيو  کہ جس  وقت  اس

تے  اسُ  ويلے  سماج  مضبوط  بنے  غو  ۔اسے  طرح  صيح  طرز  غی  تعليم  نال  نہ   
صرف  جموں  کشمير  بلکہ  پورو  ملک  ،  روشن  محفوظ  تے  خوش  حال  مستقبل  غی   

ضمانت  وے  غو۔  اس  موقعہ  ور  پروگرام  غے  دوران  بولتا  واں  ايل  جی  موصوف   
 نے  اس  طرح  کہيو۔۔۔۔۔۔۔۔۔۔ 

******************** 
LG  MOBILE  CARE UNIT 

ليفٹينٹ  گورنر  منوج سنہا  نے  اج  ايک  موبائل  طبعی  نگہداشت  يونٹ  وين  نانہہ  ہری   
چنڈی  دس  غے  روانہ  کيو۔  ايچ  ڈی  ايف  سی  بينک  لمٹيڈ  غا  کارپوريٹ  سماجی  ذمہ   

ر  اقدام  ايچ  ڈی  ايف  سی  پريورن  غا  تعاون  نال   ياه  وين  خطہ   داری  سی  ايس  آ 
مہيناں  توڑی  اپنی  خدمات  انجام  دے  غی۔  اس  قدم غے  تحت   27جموں  غے  اندر  اگلا

ضلع  رام  بن  ور  خصوصی  توجہ  دتی  گئی  ہے  تانجے  علاقہ  غے  اندر  طبعی  ڈهانچہ   
نانہہ  مزيد  مضبوط  کيو  جاسکے۔روسٹر  بُنياداں  ور  خدمات  پجُان  آلی  ياه  وين  بکه   



بکه  جگہاں  ور  لوکاں  غا  کہراں  توڑی  بُنيادی  طبعی  خدمات  پجُاوے  غی۔اس  وين   
ضروری  ادويات  تے  کُجه  ٹيسٹ  خدمات  وی  دستياب  رکهی  گئی  ہيں۔  84غے  اندر  

********************* 
LG  OBEISANCE 

ليفٹينٹ  گورنر  منوج  سنہا  نے  اج  پرُانی  منڈی  جموں  گا  قديم  شری  رام  مندر  مانہہ   
حاضری  دتی  اس  دوران  انُ  نے  تمام  لوکاں  غی خوشحالی  وستے  پوجا  کی  ۔اپنا  دوره  

غے  دوران  ايل  جی  موصوف  نے  شری  امرناته  ياترا  غا  تمام  عقيدت  منداں  وستے   
نيک  خواہشات  گو  اظہار  کيو۔  مہامنڈيشور  مہانت  راميشور  داس  ايم  ايل  اے  يُده وير   
سيٹهی  تے  کُلديپ  راج   دوبے  تيں  علاوه  کئی  مزہبی  ليڈراں تے  اعلی  حُکام  نے  ايل   
جی  موصوف  غے  ہمراه  مندر  ور  حاضری  دتی ۔   

******************* 
CM  SHOPIAN 

وزير  اعلی  عمر  عبدالله  نے  اج  ضلع  شوپياں گو  دورو  کيو  تے  اتُ  چل  رہيا  ترقياتی  
کم  کاج  غے  نال  فلاحی  پروگراماں  گو  وی  جائيزو  ليو۔اس  دوران  موصوف  نے    

کروڑ  روپياں  غا  بکه  بکه  تعميراتی  پروجيکٹاں گو  افتتاح  کيو۔ايک  روزه    76تقريباً 
دوره  غے  دوران  وزير  اعلی  نے  کئی  فلاحی  سکيماں    غی  وی  شروعات  کی۔  نوا   
شروع  کيا  گيا  پروجيکٹاں  مانہہ  سڑک  پانی سپلائی  صحت  تعليم  تے  شہری  ڈهانچہ   

تيں  علاوه  آخری  ميل  توڑی  سڑک  رابطہ  تے  باغ  بانی  غی  کئی  سکيم  شامل   
اعلی  نے  ايک    تهی۔اس  دوران  وزير   

  نے  جائيزه  ميٹنگ  وی  طلب  کی۔ذرائع  ابلاغ  نال  گل  کرتا  واں  وزير  اعلی  عمر  عبدالله
اس  طرح  کہيو۔۔۔۔۔    

***************** 
ANNOUNCEMENT 

 آکاشوانی  جموں  غی  طرفوں  بکه بکه زُمراں  واسطے درخواست طلب کی  گئی ہيں۔ 
آکاشوانی جموں غا علا قائی خبراں غا شعبہ غی طرفوں  پہاڑی زبان واسطے  عارضی نيوز  
ريڈر کم مترجم ( اين آر ٹی) تے اسٹينو پينل غی تشکيل واسطے اہل اميدواراں تيں درخواست  

طلب کی گئی ہيں۔ درخواست گزاراں غو جموں کشمير غو باشندوہونو ضروری ہے تے انُ غی  
بہراں غے درميان ہونی لوڑے۔  50تيں  21عمر    

پہاڑی زبان    اين آر ٹی واسطےامُيدوارغو کسی تسليم شده يونيورسٹی تيں گريجويٹ ہونو،   
ور پکڑ مضبوط رکهنوتے نشريات  واسطے عمده آوازغو ہونو لازمی ہے۔ جد کہ اسٹينو  

واسطےامُيدوارغو کسی تسليم شده تعليمی بورڈ تيں بارہويں جماعت پاس ہونو، پہاڑی زبان  
الفاظ فی منٹ غی ٹائپنگ رفتار  40تيں25ور مہارت رکهنو اور کمپيوٹر ور پہاڑی زبان مانہہ  

و لازمی ہے۔ ہون  
خواہشمندامُيدوار اپنی درخواستاں غی  ہارڈ کاپی تمام مطلوبہ دستاويزات  نال ہيڈ آف نيوز،   

  19ميں بزاتِ خُد اتار 180001ريجنل نيوز يونٹ آکاشوانی  پنج تيرتهی جموں پنِ کوڈ 
تک جمع کرا سکيں ۔ 2026جولائی   

روپےجد کہ ايس سی، ايس ٹی تے   355درخواست غی فيس جنرل زمره غاامُيدواراں واسطے 
فيصد  جی   18روپےمقرر کی گئی ہے، جس مانہہ  265او بی سی زمره غاامُيدواراں واسطے 

ايس ٹی وی شامل ہے۔  فيس پرسار بهارتی، آل انڈيا ريڈيو جموں غابينک خاطہ  



جہيڑو ايس بی آئی ہری ما رکيٹ مانہہ ہے اسُ مانہہ آن لائن جمع کرا    10582387126نمبر
جس غو آئی ايف سی کوڈ سکيں،  

SBIN0000657 
ہے ۔ جس مانہہ فيس آدئيگی غی  سلپ ياه سکرين شاٹ  غی کاپی درخواست  سنگ لانو لا   

زمی ہے جس ورٹرانزکشن آئی ڈی غو لکهيو ہونو لازمی ہے ۔ تفصيلی اشتہار تے  درخواست  
 فارم آکاشوانی   غی ويب سائٹ 

www.newsonair.gov.in 
غاآسامياں غا سيکشن  مانہہ   دستياب ہے۔مزيد معلومات  واسطےامُيدوار انِ نمبرات ور   

۔ 9697177241ياه  01912546658رابطو  کر سکيں  ۔نمبر اسِ طرح ہيں ۔   
 

JK  MEDICAL  EQUIPMENT 
مصنوعی  ذہانت  آلی  ايکس  رے    275بهارتيہ  سرکار  نے  جموں  کشمير  يو  ٹی  وستے 

ميموگرافی   يونٹاں  نانہہ  منظوری   4ايم  آر  آئی  مشين  تے 9ٹيسلہ  غی 5عشاريہ1مشين   
دتی  ہے۔اس  سلسلہ  مانہہ  بهارتيہ  حکومت  غی  وزارت  برائے  صحت  تے  کُنبہ  غی    

فلاح  و بہبود  تے  جموں  کشمير  سرکار  غے  بشکار  ايک  معاہده  ور  دستخط  کيا  گيا   
ہيں  تاکہ  اس پروجيکٹ  نانہہ  عملی  طور  ور  نافذ  کيو  جاسکے۔ يہ  طبعی  مشين  يو  ٹی  

غے  اندر   چُننده  سرکاری  طبعی  اداراں  غے  اندر  نصب  کی  جئيں  غی  تانجے  بيماری   
غی  شناخت  متعلق  خدمات  تے  وقت  رہيتاں  بيماری  غو  پتو  لان  تيں  علاوه  چهاتی    

صنوعی  ذہانت   غے  ذريعے  واضع  شناخت  کی   گا  کينسر  تے  ديگر  پهوڑاں  غی  م
 جاسکے۔ 

********************* 
POONCH  WEATHER 

بهارتيہ  محکمہ  موسميات  غی  طرفوں  آئينده  دناں  مانہہ  موسم  خراب  رہن  غی  پيشن   
گوئی  تيں  بعد  ضلع  پونچه  غ ا تمام  طبعی  اداراں  نانہہ  ہائی  الرٹ  ور  رکهيو  گيو  ہے  

پونچه  غا  چيف  ميڈيکل  آفيسر  ڈاکٹر  پروير  احمد  محکمہ  صحت  غا  تمام  ملازماں    
غی  چهٹی  منسوخ  کردتی  ہيں  تانجے  ہر  قسم  غی  تيارياں  نانہہ  يقينی  بنايو  جاسکے۔  

سی  ايم  او  موصوف  نے  کہيو  ہے  کہ  ڈاکٹراں  غی  منظور  شده  چهٹی  تے  ديگر    
هٹياں  نانہہ  فوری  طور  ور  منسوخ  کيو  گيو  ہے۔  اسے  طرح  پيرا  ميڈيکل  عملہ  تے  چ
ديگر  اہلکاراں  غی  چهٹی  وی  منسوخ  کی  گئی  ہيں  تے  طبعی  ٹيماں  نانہہ  ہدايت   

جاری  کی  گئی  ہيں  کہ  وے  اپنا  اپنا  طبعی  مرکزاں  ور  ہر  وقت  دستياب  رہيں ۔اس   
سلسلہ  مانہہ  کسے  وی ہنگامی  صورتحال  نال  نبڑن  خاطر  ايمرجنسی  وارڈ  ايمبولينس   

تے  ديگر  ضروری  ادويات  دستياب  رکهی  گئی  ہيں  اس  بارے  مزيد  جانکاری  ديتا  واں  
سی  ايم  او  پونچه  نے  اس  طرح  کہيو۔۔۔۔۔۔۔۔۔۔    

********************* 
SANJY  PILGRIMS 

ه  ياترا  وستے  آيا  عقيدت  منداں  گو  پہلو  جتهو  اج  سويرے  جموں  تيں  امرناته   امرنات
وستے  روانہ  ہويو۔ضلع  رام  بن  مانہہ  چندر کوٹ  غا  مقام  ور  ان  عقيدت  منداں  غو   

گرم  جوشی  نال  استقبال  کيو  گيو۔  جموں  سرينگر  قومی  شاہراه  ور  امرناته  ياترا  
وستے  سفر  کررہيا  عقيدت  منداں  وستے  رام  بن  پہلا  پڑاو  گو  بہترين  مرکز  ہے  رام  

بن  غا  چند ر  کوٹ  علاقہ  مانہہ  ياترياں  گا  آرام  تے  لنگر غو بہترين  انتطام  کيو  گيو    



ع  تانجے  ياترياں  نانہہ  کوراک  آرام  غی  جگہ  تے  طبعی  خدمات  فراہم  کی  جاسکيں  ضل
انتطاميہ  تے  مقامی  پوليس  ناشری  ٹنل  تيں  نويوگ  بانہال ٹنل  تک  ياترا  غا  پورا    

رستہ  ور  نيڑويں  نظر  رکه  رئی  ہے  تانجے  عقيدت  منداں   نانہہ  سفر  غے  دوران   
کوئے  مشکل  پيش  نہ  آوئ۔اس  موقعہ  ور  ضلع  رام  بن  غا  بی  جے  پی  ضلع  صدر   

 راکيش  سنگه  ٹهاکر  نے  بولتا  واں  اس  طرح  کہيو۔۔۔۔۔۔۔۔۔ 
********************* 

WEATHER  UPDATES 
محکمہ  موسميات  غی  طرفوں  موصول  ہوئی  جانکاری  غے  مطابق  جنوب  مغربی    

مونسون  جموں  کشمير  تے  لداخ  گا  بيشتر  حساں  توڑی  پجُ  گئی  ہيں  تے  گزشتہ  روز  
واواں  نے  پورا  موسمياتی  سب  دويزن  نانہہ  اپنی  لپيٹ  مانہہ  لے  ليو  ہے۔   ان  ہ 

محکمہ  موسميات  نے  آئينده  دناں  مانہہ  علاقہ  غے  اندر  بهاری  بارشاں  غی  پيشن   
جولائی  توڑی  ہلکی     5گوئی  کی  ہے۔  جموں  کشمير  يو  ٹی  غے  اندر  کئی  جگہاں  ور

تيں  درميانہ  درجہ  غی  بارش  تے  پهاندا  چکهڑ  غی  پيشن  گوئی  کی  گئی  ہے۔اسے   
دوران کئی  دوجا  مقامات  ور  پاری  بارشاں غے  نال  گرج  چمک  غی  وی  پيش  گوئی   

کی  گئی  ہے۔موسم  بارے  مزيد  جانکاری  ديتا  واں  محکمہ  موسميات  غا  ڈائريکٹر   
يو۔۔۔۔۔۔۔۔۔ مختار  احمد  نے  اس  طرح  کہ  

******************** 


